
He Whētui
Mārangaranga
Ngā taputapu:
He rākau kāpia
He pepa tae
He kutikuti
He pene rākau
https://www.raraumai.com

Kupu taka:
Pop up book - puka mārangaranga
Parallelogram - tapawhā whakarara
Spine - tuarā
Fold - whātuihia
Right angle - koki hāngai
Crease - kopakopa
Tab - ripa
Parallel - whakarara
Template - tātauira
Trace - tāwhaitia

He Ngutu Manu
Tēnā kia hanga ngutu manu mārangaranga tātou.
Whētuituihia tētahi pepa A4 te rahi kia noho haurua ai.
Tapahia te pepa mā te kopakopa haurua. Kaua te roanga,
me tū ki waenganui. Whētuituihia ngā kokonga.
Wherawherahia, ā, pēhia.

Te Whētui Āpiti
Ka whakamahi e rua ngā pepa mō te ngohe nei
Whētuituihia tētahi pepa A4 te rahi kia noho haurua ai.
Koinei hei tūāpapa. Hauruatia te pepa tuarua
Whētuituihia tētahi pepa A5 te rahi kia noho haurua ai.
Me hanga ripa mā te whētui i te wāhanga o raro kia kotahi

mitarau ki runga. Tapahia ngā kokonga.

Whakapiri i te ripa kei te taha mauī ki te tūāpapa. Me
hāngai te noho o te kopakopa o te pepa ki tērā kei te
tūāpapa. Whētuituihia te pepa kia kati ai. Whakapiria te
ripa tuarua. Whētuituihia te tūāpapa kia kati ai ki te ripa
kua whakapiria. Kia kaha te pēhi ki raro. Ka rite tonu tā
tātou hoki atu ki tēnei tukanga hei ngā wiki kei mua i te
aroaro.

Te Whētui Whakarara

Whētuituihia tētahi pepa A4 te rahi kia noho haurua ai.
Tapahia tētahi pito o te kopakopa. Me rua rawa ngā kuti
iti, ā, me rite te whāroa. Tapahia e rua kuti anō, heoi, me
nui ake, ā, me rite hoki te whāroa. Wherawheraha te kāri, ā,
pēhia ki waho ngā wāhanga kua tapahia. Kapia te
tūāpapa.
Kia kaha te pēhi ki raro. Wherawherahia anō.

He Whētui Pepa

https://youtu.be/SH-Ryq-S-Ng

